
Tydens September het Flip Snyman 
(30) geen kompetisie 'n kans gegee 
by die onderskeie vetveeveilings 

nie. Sy eerste oorwinning was tydens die 
Frankfort Vetveeveiling, waar hy die pryse 
ontvang het vir die swaarste bees op die 
veiling, met 'n asemrowende gewig van 
1135kg, sowel as swaarste groep van 3 
osse, met 'n gemiddelde gewig van 1005kg. 

Die woord “Bybel” kom van die 
Griekse woord "biblia" wat "boeke" 
beteken. Die alledaagse Bybel is 

dus eintlik 'n minibiblioteek met 'n ver-
sameling van 66 boeke. Die Bybel bestaan 
uit die Ou Testament wat 39 boeke bevat en 

die Nuwe Testament wat 27 boeke bevat. 
Die Joodse Bybel bevat egter presies die-
selfde boeke as die Christelike Ou 
Testament, maar die boeke word net in 'n 
ander volgorde gerangskik. Die Bybel is 'n 
boek wat oor 'n tydperk van minstens 1200 
jaar geskryf is deur 'n verskeidenheid skry-
wers, van profete tot skaapwagters en     
konings.

Het jy geweet ?...

Jong boer maak skoonskip by Vetveeveiling

Flip Snyman met sy Hersa wen-os karkas wat 895kg warm gewig uitgeslag het.

Herman Pieterse, Flip Snyman en Liaan Greyvenstein, die WG-Skale verteenwoordiger (Borg op die dag).

Daarna het hy die kompetisie aangepak by 
Hersa se jaarlikse boeredag, met 'n groep 
beeste, waarvan 7 oor 1100kg geweeg het! 
Hy het vir die derde agtereenvolgende 
jaar weggestap met die trofee vir Swaarste 
Bees op die veiling, met 'n astronomiese 
lewendige gewig van 1335kg.  Hy het ook in 
die kategorie swaarste groep van 5 C-Graad 
Beeste, weggeloop met die beker.

